
				এই পাতাটির মুদ্রণ সংশোধন করা প্রয়োজন। 
SSSR W r. मौलन्ममा ठूमाऔं
লতিমন রাগিয়া বলিল, “রেখে দে তোর বিবি সাহেব-সে। আবার বেশ্যার অধম ; নৈলে সে এমন কাজ করে ? তার আবার মানা! আমাদের দিলজনের সঙ্গে তার তুলনা ? যদিও মনিরুদ্দীনের সঙ্গে দিলজনের বিবাহ হয় নাই ; তা’ না হ’লেও, সে মনিরুদ্দীন ভিন্ন আর কিছু জানিত না। তোর বিবি সাহেব কি নামটাই কিনলে বল দেখি। তোর বিবি সাহেব যদি মনিরুদ্দীনের মাথাটা একেবারে না খেয়ে দিত, তা’ হ’লে আমাদের দিলজনেই বা খুন হবে কেন ?”
সখিয়া ক্ৰোধাভরে উঠিয়া কহিল, “বেশ-তোমাদের দিলজান খুব সতী-আমাদের বিবি সাহেবের সঙ্গে তার তুলনা হয় না ! তোমরা যে কেন আমাকে ডেকেছি, তা” আমি বেশ বুঝতে পেরেছি; এখন ফুরিয়ে-ফিরিয়ে এই খুন-খারাপীটা বিবি সাহেবের ঘাড়ে ফেলিতে চাও; আমি সব বুঝতে পারি। আমিও নিতান্ত আর ছেলে মানুষটি ত নইআমি তোমাদের এ সব কথায় নেই-আমি কিছুই জানি না,” বলিয়া ঘর হইতে বাহির হইয়া যাইবার উপক্ৰম করিল। দেবেন্দ্রবিজয় দেখিলেন, খুনের কথা তুলিয়া নিজে আবার সব মাটি করিয়া ফেলিলেন। এখন আর বিনয় ছলে কিছু হইবে, এমন বোধ হয় না-বলপ্রয়োগ প্রয়োজন। তিনি তৎক্ষণাৎ প্ৰস্থানোস্থ্যতা সাখিয়ার বস্ত্ৰাঞ্চল ধরিয়া, সজোরে একটা টান দিয়া কঠোর কণ্ঠে বলিলেন, “আরে বস, মাগী, ঘাবি কোথায় ? বা’ জানিস, তোকে এখনই বলতে হবে-চালাকী করতে গেলে একেবারে পুলিসে চালান দিব, জানিস্ ?”
সাখিয়া মাটিতে বসিয়া পড়িয়া হাউমাউ করিয়া কঁাদিয়া উঠিল। এবং এক্ষণে যে ধৰ্ম্মকৰ্ম্ম ও ভাল মানুষের দিন-কাল আর নাই, এবং ইংরাজের এত বড় রাজত্বটা সহসা মগের মুল্লুকে পরিণত হইয়াছে, অতিশয় বিস্ময়ের সহিত সে তাহাই বারংবার উল্লেখ করিতে লাগিল।

